
Citazzjoni Numru. 715/1976/1

Anthony ZAMMIT
VS
Joseph DINGLI
[I-Qorti:

Rat |-Att ta¢-Citazzjoni mressaq fit-8 ta’ Lulju, 1976, li bih
|-attur ippremetta:

llli I-kontendenti geghdin jokkupaw Zzewg plots, numru
sebgha okkupata mill-attur u numru tmienja okkupata mill-
konvenut, mill-artijiet imsejha “Tal-Awrora”, fi Bridge
Street, Mosta;

llli I-konvenut hareg mill-konfini tal-plot tieghu numru
tmienja (8) u beda jibni, min rajh, abbuzivament u kontra I-
volonta’ espressa tal-attur, farea ta’ sitt piedi cirka fil-plot
numru sebgha (7) okkupata mill-attur, u b’hekk

ikkommetta spoll u molestja fuq il-proprieta’ okkupata
minn Anthony Zammit, u dan a dannu tal-istess attur;

lIi ghad ma ghaddewx xahrejn minn mindu sar I-att in
kwistjoni;

Ghalhekk l-attur talab lil din I-Onorabbli Qorti ghaliex
m’ghandhiex ghar-ragunijiet fuq premessi:

1. Tikkundanna lill-konvenut sabiex fi zmien gasir
u perentorju, li jigi lilu ffissat minn din |-istess Qorti, inehhi
kull xoghol ta’ kostruzzjoni li huwa pogga abbuzivament
fil-plot numru sebgha (7) okkupata mill-attur biex b’hekk
jillibera din il-plot mill-abbuz u ingombru li hu ghamel, u
fin-nuggas i |-konvenut jottempera ruhu fiz-zmien lilu
prefiss minn din il-Qorti, ghaliex m’ghandux jigi awtorizzat
l-attur inehhi |-istess kostruzzjonijiet minn fuq [-art
okkupata minnu, u dan a spejjez esklussivi tal-konvenut;

Bl-ispejjez kontra I-konvenut, ingunt personlament ghas-
subizzjoni;

Rat id-Dikjarazzjoni mahlufa u n-Nota tax-Xiehda tal-attur;

Rat in-Nota ta’ I-E¢¢ezzjonijiet mressqa fil- li biha I-
imharrek ecéepixxa:

[lli preliminarjament |-attur irid jipprova li ghandu I-pussess
fuq dik il-parti li ged jallega li fugha sar l-ispoll;

lli minghajr pregudizzju ghal fuq premess, ghaddew aktar
minn xahrejn mid-data minn meta gie komess I-ispoll;

Salv e¢¢ezzjonijiet ultejruri;

Rat id-Dikjarazzjoni mahlufa u n-Nota tax-Xiehda tal-
imharrek;

Pagna 2 minn 7
Qrati tal-Gustizzja



Kopja Informali ta' Sentenza

Rat li, b’degriet taghha tal-11 ta’ Ottubru, 1976, il-kawza
thalliet sine die pendenti I-ezitul tal-kawza fl-ismijiet

“Joseph Dingli vs Anthony Zammit™;

Rat id-Degriet taghha tal-14 ta’ Frar, 1997, li bih u fuq
talba tal-istess attur, regghet qeghdet il-kawza fuq il-listi
taghha ghat-trattazzjoni u s-smigh;

Rat id-Degriet tagghha tal-4 ta’ Settembru, 19982 li bih
lagghet talba maghmula mill-attur b’rikors li fih talab lill-
Qorti ma tghaddix ghall-ghoti tas-sentenza, sakemm
jingabru I-provi fil-kawza;

Rat il-verbal tas-smigh tat-13 ta’ Novembru, 1998, fejn il-
partijiet iddikjaraw li ma kienx fadliihom provi X’iressqu,
minhabba li I-provi kollha kienu jinsabu fl-atti tal-kawza fl-
ismijiet inversi, dwar liema atti I-Qorti tat ordni li jigu
mehmuzin mal-atti ta’ din il-kawza;

Rat id-Degriet taghha tat-8 ta’ Frar, 1999° Ii bih il-kawza
regghet thalliet sine die u dan “in vista tas-sentenza
moghtija minnha stess fil-11 ta’ Jannar, 1999, fil-kawza fl-
ismijiet inversi u li minnha ma sarx Appell, billi llum
ghalhekk gew stabiliti I-konfini tal-proprjetajiet, ma tarax I-
iskop ta’ din il-kawza li hija ta’ natura possessorja u li ilha
wieqfa ghal tlieta u ghoxrin sena”;

Rat id-Degriet taghha tat-12 ta’ Frar, 1999, li bih regghet
geghdet il-kawza fuq il-listi taghha ghas-smigh, liema
degriet rega’ nghata fl-10 ta’ Novembru, 1999, fuq talba
ohra li saritilha mill-attur, wara li I-kawza kienet regghet
thalliet sine die;

Rat in-Nota ta’ Sottomissjonijiet imressga mill-attur fil-5 ta’
Awissu, 2002°;

Rat in-Nota mressqga mill-imharrek waqt is-smigh tat-3 ta’
Dicembru, 2003° bi twegiba ghal dik tal-attur, meta

! Citazz. Nru. 920/76AIM
2 Pag. 14 tal-process

% Pagg. 18-9 tal-process

% Pag. 21 tal-process

% Pagg. 41-9 tal-process

8 Pagg. 58 sa 65 tal-process

sadattant il-kawza bdiet tinstama’ mill-Qorti kif attwalment
presjeduta;

Rat I|-atti kollha tal-kawza u kif ukoll dawk tal-kawza numru
920/76 maqtugha fil-11 ta’ Jannar, 1999;

Rat id-Degriet taghha tas-26 ta’ April, 2004, li bih halliet il-
kawza ghal-lum ghas-sentenza;

Ikkunsidrat:

lIli din hija azzjoni ta’ spoll. L-attur jghid li I-imharrek beda
jibni fug art li kienet okkupata minnu;

lIli ghal din l-azzjoni, I-imharrek laga’ billi qal li |-attur kien
ilu li halla li jsir xoghol fuq dik I-art u ma kien ha I|-ebda
azzjoni skond il-ligi;

Il mill-fatti_ ewlenin li johorgu mill-atti jirrizulta li kemm |-
attur u kif ukoll l-imharrek ghandhom gatghat ta’ art li
jmissu ma’ xulxin fil-qasam maghruf bhala “Tal-Awrora”,
fil-Mosta. L-attur kiseb l-art tieghu fNovembru tal-1972’,
filwaqt li I-imharrek kiseb I-art tieghu fDicembru tal-istess
sena (ghalkemm il-kuntratt issewwa f Gunju tal-1976°). L-
attur kien bena l-art tieghu fl-1975 u tella’ hajt biex jifred |-
art tieghu minn dik ta’ haddiehor. Xi zmien wara, kien
tella’ posti xi ftit ‘il barra minn fejn kien tella’ I-haijt.
Hemmhekk bdew jinqalghu kwestjonijiet mal-imharrek i
kien sahansitra fetah kawza ta’ spoll kontra I-attur, imma
wara irtiraha. L-imharrek bena fl-inhawi tal-imsemmija
posti fl-1976, wara li |-attur kien baghtlu ittra® biex jghidlu li
ma kienx gieghed jopponi li huwa jibni hemmhekk. Wara,
l-attur rega’ bdielu, u meta nbeda x-xoghol mill-imharrek,
fetah din il-kawza;

[lli I-konsiderazzjonijiet ta’ dritt li jsawru din il-kawza huma
llum il-gurnata maghrufa u stabiliti. L-azzjoni mibdija mill-
attur hija wahda minn dawk I|-azzjonijiet li I-ligi trid i

" Dok “A”, f'pagg. 6 sa 12 tal-atti tal-kawza Citazz. Nru. 920/76
8 Dokument f’pagg. 197 sa 208 tal-imsemmija atti
° Dok “DD”, f'pag. 75 tal-imsemmija atti

jitmexxew b’heffa sewwasew minhabba I-aspett
konservattiv jew reintegrattivtaghhom. Imma, f'dan il-kaz,
ittiehdet xejra mhux tas-soltu li tolqot ir-rizultat Ii I-
imsemmija azzjoni riedet tilhaq;

[lli din il-Qorti ma tistax ma tikkummentax li din il-kawza, li
hija wahda ta’ ghamla possessorja, inqabdet fanomalija
procedurali liema bhalha. Tajjeb jew hazin, u ghalkemm
inbdiet gabel kawza ohra bejn I|-istess kontendenti fuq
aspett ghal kollox petitorju, gie deciz li din il-kawza
tistenna l-ezitu tal-kawza li nbdiet warajha. Minn hemm fil
quddiem, il-principju u motiv ewlieni tal-azzjoni ta’ spoll —
jigifieri li spoliatus ante omnia restituendum — tar mar-rih.
lllum, grib tmienja u ghoxrin sena wara li nbdiet il-kawza,
l-attur gieghed jitlob li jerga’ jitgieghed fil-pussess shih u
bla mittiefes i kien igawdi sa dakinhar, f'Jum I-Imnarja tal-
1976, meta I-imharrek jinghad li cahdu minnu. Huwa fatt
ukoll li I-kwestjoni fil-mertu bejn il-partijiet — fil-ghamla tal-
azzjoni finium regundorum — intemmet aktar minn hames
snin ilu;

llli ta’ min jghid li fis-sentenza taghha fil-kawza l|-ohra, il-
Qorti sabet li kellha tastjeni milli tqis it-talba attrici billi, sa
dak inhar (anzi, sa minn gabel ma kienet inbdiet dik il-
kawza) il-kwestjoni “kienet giet ezawrita bl-agir tal-istess
kontendenti”. Dan l-agir jikkonsisti fit-titligh mill-attur (f'din
il-kawza) ta’ hajt ta’ gasma, u li I-imharrek mhux talli ma
ikkontestahx, imma talli tella’ |-bini tieghu b’harsien tal-
istess. L-attur, illum, gieghed jghid li ladarba I|-Qorti fl-
imsemmija sentenza astjeniet milli tqis it-talba attrici f'dik
il-kawza, allura ma jistax jinghad li I-kwestjoni petitorja giet
definita. Dan l-argument m’hux ta’ min jilgghu, ghaliex ir-
raguni tal-astensjoni kienet dettata mill-imgiba tal-istess
partijiet, billi t-tnejn jidher li kienu fehmu u gablu safejn
kellha tasal il-proprjeta’ ta’ kull wiehed minnhom. Fi kliem
iehor, |-ghan tal-azzjoni petitorja biex jigi determinat il-
konfini kien intlahaq bl-istat ta’fatt mahlug u acc¢ettat mill-
partijiet infushom;

llli 1-Qorti tammira tassew I-isforz akkademiku, erudit u
mirqum i bih I-attur argumenta I-kaz tieghu, izda dan ma
jibdel xejn mill-fatt li dak li jista’ jghodd fit-tejorija x’aktarx

ma jsibx applikazzjoni aktar fil-prattika minhabba ¢-
cirkostanzi li jkunu sehhew mal-medda taz-zmien. Hu
hekk huwa sewwasew il-kaz li ghandha quddiemha I-Qorti
llum. Ghaliex jekk huwa minnu, kif sewwa argumenta |-
attur fin-Nota tieghu®, li I-ghan tal-azzjoni tal-ispoll hija dik
li thares I|-ordni pubbliku u twarrab |-effetti ta’ ghamil min
jiehu I-ligi b’idejh, dagstant iehor irid jinghad |i sentenza
minn Qorti li tiddefinixxi |-kwestjonijiet petitorji bejn il-
partijiet u li tkun ukoll moghnija b’sahha ta’ gudikat hija
element ta’ ordni pubbliku. Kif jinghad band’ohra,
sentenza li taghmel gudikat bejn il-partijiet m’ghandhiex

il-ligi:

[lli I-Qorti ma tistax ma tqgisx bi sfavur it-tentattiv tal-attur li,
wara dan iz-zmien kollu, ghadu jahseb li I-Qorti ghandha
thott il-qaghda guridika stabilita bis-sentenza definittiva
petitorja (jekk mhux ukoll bl-istat ta’ fatt mahlug minnu
stess tant snin gabel) u tikkonsidra i tapplika I-principju
tar-reintegrazzjoni bhallikieku tul dan iz-zmien kollu ma
gara xejn. Ghal dan il-ghan, l-attur isostni li dan kollu |-
Qorti ghandha taghmlu “indipendentement minn kollox™**
u billi tgis i s-sentenza moghtija fil-kawza bejn I-istess
partijiet fJannar tal-1999 ma tigix adottata f'dan il-kaz. BlI-
akbar rigward lejn din is-sottomissjoni tal-attur, il-Qorti
tghid li, sewwasew minhabba li I-kwestjoni giet definita
bis-sentenza msemmija, m’huwiex il-kompitu ta’ din il-
Qorti li terga’ tiftah il-kaz fil-mertu jew li timxi f'din il-kawza
dagslikieku l-imsemmija sentenza ma tezistix. Kien ikun
hafna izjed ghaqli u xieraq li I-hegg@a u I-premura murijin
mill-attur f'dan il-waqt tal-kawza, jishaq fughom bosta snin
ilu, meta I-qaghda guridika ma kinitx ghadha ikkristallizzat
bl-ghoti tas-sentenza fil-mertu. Minn ezami tal-atti tal-
kawza, ghall-kuntrarju, ma jidhirx li I-attur, ghal zmien twil
wara li nghatat l-imsemmija sentenza, wera rieda biex I-
interess li seta’ kellu meta fetah din il-kawza jmexxih ‘|
quddiem b’neffa;

lIli b’Zieda ma’ dan, meta wiehed jara |-osservazzjonijiet li
l-attur tal-lum kien ghamel fil-kawza |-ohra (fejn kien

10 par. 6, pagg. 47-8 tal-process
1 Pag. 48 tal-process

imharrek), wiehed isib li huwa kien aktar minn darba wera
I-gbil tieghu mal-konkluzjoni milhuga mill-periti gudizzjarji
mqabbdin fdak il-kaz u mal-fatt li |-kwestjoni tal-konfini
kienet giet ezawrita minhabba fil-hajt ta’ gasma i ttella’.
Fil-fehma ta’ din il-Qorti, dak I|-istat ta’ fatt (u dritt) li [-attur
tal-lum accetta fil-kawza I-ohra ma jistax jintesa u jitwarrab
f'dan l-istadju u f'din il-kawza, I-izjed meta wiehed izomm
quddiem ghajnejh li, b’rieda hielsa tal-partijiet, huma
iddikjaraw li I-provi fil-kawza |-ohra kellhom jghoddu ghal
din il-kawza wkoll;

lIli, ghall-kuntrarju, il-Qorti ssib |i s-sottomissjonijiet
maghmulin mill-imharrek ghandhom izjed mis-sewwa.
Minnhom u mill-fatti stabiliti, wiehed jasal ghall-fehma i,
fiz-zmien li saru l-eghmejjel li l-attur jilmenta minnhom, |-
istess attur ma kellux la |-pussess legali u langas dak
fattwali tal-art li fugha l-imharrek beda jtella’ I-bini tieghu.
Jigifieri, minbarra |-kwestjoni ta’ jekk il-jedd possessorju
ntefiex mad-determinazzjoni tal-kwestjoni petitorja, jidhol
dubju gawwi wkoll dwar jekk jistax jinghad tassew i I-
elementi kollha tal-azzjoni attri¢i jinsabux ippruvati kif
imiss.  [I-Qorti hija mhajra temmen li dak I-element
essenzjali li jsejjes l-azzjoni tal-ispoll ukoll kien nieges
meta tressqget din il-kawza;

Ghal dawn ir-ragunijiet, il-Qorti geghda tiddeciedi billi:

Tichad it-talbiet attrici billi ma jirrizultawx misthoqgqa fil-
fatt u fid-dritt, bl-ispejjez kontra |-attur.

Moqrija

< Sentenza Finali >

